
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է 2026 թվականի հուլիսի 4-ից 12-ը  Երևանում կայանալիք բասկետբոլի Եվրոպայի մինչև 16 տարեկանների C դիվիզիոնի առաջնությունը, ինրպես նաև ՀՀ Կոտայքի մարզի քաղաք Ծաղկաձորում սպորտի ռազմավարական և համակարգային բարեփոխումների ֆորումը կազմակերպելու և անցկացնելու անհրաժեշտությունով: 

Ընթացիկ իրավիճակը և խնդիրները.
«Հայաստանի բասկետբոլի ֆեդերացիա» հասարակական կազմակերպությանը լրացուցիչ ֆինանսավորման հատկացումը հնարավորություն կտա 2026 թվականի հուլիսի 4-ից 12-ը Երևանում կազմակերպել Եվրոպայի մինչև 16 տարեկանների C դիվիզիոնի առաջնությունը, ինչը կնպաստի բասկետնոլ մարզաձևի զարգացմանն ու մասսայականացմանը: Երևանում կայանալիք բասկետբոլի Եվրոպայի մինչև 16 տարեկանների C դիվիզիոնի առաջնությունը ընդգրկված չի 2026 թ. Հայաստանի բասկետբոլի ֆեդերացիայի օրացուցային պլանում, սակայն Կրթության, գիտության, մշակույթի և սպորտի նախարարությունը բարձր է գնահատում հայաստանում նման միջոցառման անցկացումը:
Հայաստանի Հանրապետության կրթության, գիտության, մշակույթի և սպորտի  նախարարությունը (այսուհետ՝ Նախարարություն), մարզական ֆեդերացիաները և օրենսդիր, գործադիր մարմինները հնարավորություն են ստանում միասին քննարկել ոլորտի խնդիրները և գտնել համատեղ լուծումներ։ Անհրաժեշտություն է  միասնական մոտեցում ցուցաբերել սպորտի ոլորտի ռազմավարական ծրագրերի իրականացման աշխատանքներում, ինչպես նաև այս ֆորումը հնարավորություն է տալիս վերանայել գործող ծրագրերը, պարզել թերությունները և առաջարկել արդյունավետ բարեփոխումներ։ Ֆորումը կլինի այն հարթակաը, որը կապահովի սպորտի համակագային բարեփոխումների թափանցիկությունն ու հաշվետվողականությունը: Ֆորումին նախատեսվում է տարբեր կազմակերպություններից և գերատեսչություններից 50 մասնակից:

Կարգավորման նպատակը և բնույթը.
Երևանում կայանալիք բասկետբոլի Եվրոպայի մինչև 16 տարեկանների C դիվիզիոնի առաջնությունը կազմակերպելու և անցկացնելու նպատակով նախատեսվում է 15,000.0 հազար դրամ ուղղել 1041-11001 «ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառմանը Հայաստանի բասկետբոլի ֆեդերացիայի համար: Առաջնության նախահաշիվը և հիմնավորող փաստաթղթերը կցվում են: 
ՀՀ Կոտայքի մարզի քաղաք Ծաղկաձորում սպորտի ռազմավարական և համակարգային բարեփոխումների ֆորումի կազմակերպման համար նախատեսվում է ուղղել 1,964.4 հազար դրամ նոր` 1041-11056 «Սպորտի ռազմավարական և համակարգային բարեփոխումների ֆորումի անցկացում» միջոցառմանը: Միջոցառման նախահաշիվը և հիմնավորող փաստաթղթերը կցվում են: Միջոցառումը կիրականացնի դրամաշնորհային մրցույթի արդյունքում հաղթող կազմակերպությունը:
[bookmark: _GoBack]Նշված ֆինանսական միջոցները ապահովվելու համար առաջարկվում է կատարել 2026 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված միջոցների վերաբաշխխում՝ նվազեցնելով 1041-11002 «ՀՀ հավաքական թիմերին մարզահագուստով և մարզահանդերձանքով ապահովում» միջոցառումը 16,964,4 հազար դրամով: 1041-11002 «ՀՀ հավաքական թիմերին մարզահագուստով և մարզահանդերձանքով ապահովում» միջոցառման նվազեցումը մինչև տարեվերջ արդյունքային ցուցանիշների փոփոխություն և լրացուցիչ ֆինանսավորման անհրաժեշտություն չի առաջացնի, միջոցառման շրջանակներում հայտարարվել է մրցույթ, կնքվել է պայմանագիր: Նվազեցումը կիրականացվի առաջացած տնտեսման հաշվին, գնման պայմանագիրը կցվում է:

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

Իրավական ակտի կիրարկման դեպքում ակնկալվող արդյունքը. 
· Որոշման ընդունման դեպքում ակնկալվում է Եվրոպայի մինչև 16 տարեկանների C դիվիզիոնի առաջնության ժամանակ մեդալների նվաճում և մարզական արդյունքների աճ:
· Սպորտի ռազմավարական և համակարգային բարեփոխումների Ֆորումի անցկացման միջոցով ԿԳՄՍ ախարարությունը ակտիվորեն կընդլայնի սպորտի ոլորտի միջազգային և տեղական փոխհամագործակցությունը տարբեր կազմակերպությունների հետ, որը երբևէ ընդլայնված մասշտաբ չի ներառել: Ֆորումը նախատեսվում է իրականացնել առանձին ծրագրերի կամ միջոցառումների քննարկում: Խնդիր է դրվել իրականացնել միասնական Ֆորում Հայաստանի Հանրապետության Կոտայքի մարզի Ծաղկաձոր համայնքում գտնվող «Ծաղկաձորի գլխավոր մարզահամալիր» ՓԲԸ-ում, հասցե՝  որը լինելու է առաջին անգամ՝ տարբերվող ձևաչափով, որտեղ պետական մակարդակով կքննարկվեն Սպորտի ոլորտի ռազմավարական զարգացման և կառավարման բարեփոխումների հարցերը: Արդյունքում կապահովվի կառավարման արդյունավետության բարձրացում, օրենսդիր և գործադիր մարմինների միջև համակարգային բարեփոխումների քննարկում, Ֆեդերացիաների և նախարարության միջև հստակ դերաբաշխում ու հաշվետվողականության բարձրացում: 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի առաջացնի:

 Կապը ռազմավարական փաստաթղթերի հետ.
«Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն».
Նախագիծը բխում է «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության գործողությունների պլանը հաստատելու մասին» ՀՀ կառավարության 2023 թվականի դեկտեմբերի 7-ի  № 2145-Լ որոշման.
- Կետ. 55 Հայաստանի Հանրապետությունը դարձնել սպորտային բարձր նվաճումների երկիր:
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։
Ինչպես նաև Որոշման նախագիծը բխում է  ՀՀ կառավարության 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների ռազմավարությունը և ռազմավարության գործողությունների պլանը հաստատելու մասին» N 2145 որոշման հավելված 2-ի մասնավոր նպատակ 2.4 այն է՝ Ֆիզիկական կուլտուրայի և սպորտի բնագավառում կարողությունների զարգացում ու մարդկային ռեսուրսների կառավարման արդյունավետ համակարգի ստեղծում:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:
